ՀԻՄՆԱՎՈՐՈՒՄ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2026 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆ ԵՎ ԼՐԱՑՈՒՄ, ԻՆՉՊԵՍ ՆԱԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2025 ԹՎԱԿԱՆԻ ԴԵԿՏԵՄԲԵՐԻ 25-Ի N 1910-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

1. Իրավական ակտի ընդունման անհրաժեշտությունը
	«1157. Քաղաքային զարգացում» ծրագրի «21038. Երևանի բուսաբանական այգու տարածքում անտառապուրակի կառուցապատման աշխատանքներ» միջոցառման շրջանակներում 2023 թվականից իրականացվում են կառուցման և բարեկարգման աշխատանքներ։
	Տարածքի ամբողջական բարեկարգման և հանրային օգտագործման համար անհրաժեշտ պայմանների ապահովման նպատակով առաջացել է լրացուցիչ աշխատանքների իրականացման անհրաժեշտություն, մասնավորապես՝ մաքրման կայանի կառուցում, արտաքին լուսավորության համակարգի վերակառուցում և այլ աշխատանքներ, որոնք արտացոլված են նաև պայմանագրի մինչև 10 տոկոսի ավելացման ծավալաթերթ նախահաշվում:
	Նշված աշխատանքներն ուղղված են տարածքի սանիտարահիգիենիկ նորմերի ապահովմանը, շրջակա միջավայրի պահպանությանը, ինչպես նաև քաղաքացիների անվտանգ և հարմարավետ օգտագործման պայմանների ստեղծմանը։
	Վերոգրյալով պայմանավորված՝ անհրաժեշտություն է առաջացել գործող պայմանագրի արժեքը ավելացնել մինչև 10 տոկոսով՝ 449,996.0 հազար դրամի չափով:
[bookmark: _Hlk169071872]Այսպիսով,  «Հայաստանի Հանրապետության 2026 թվականի պետական բյուջեի մասին» օրենքում վերաբաշխում, փոփոխություն և լրացում, ինչպես նաև Հայաստանի Հանրապետության կառավարության 2025 թվականի դեկտեմբերի 25-ի N 1910-Ն որոշման մեջ փոփոխություն ու լրացում կատարելու մասին» ՀՀ կառավարության որոշման նախագծով (այսուհետ՝ Նախագիծ) առաջարկվում է «1157. Քաղաքային զարգացում» ծրագրի «21002. Երևանի մետրոպոլիտենի ենթակառուցվածքների կառուցում» միջոցառումից  449,996.0 հազար դրամ գումարի ուղղում «1157. Քաղաքային զարգացում» ծրագրի ծրագրի «21038. Երևանի բուսաբանական այգու տարածքում անտառապուրակի կառուցապատման աշխատանքներ» միջոցառմանը: Նվազեցման արդյունքում ՀՀ պետական բյուջեի հաշվին նշված գումարի չափով հիշյալ միջոցառման ֆինանսական միջոցների վերականգնման անհրաժեշտություն չի առաջանա։

2. Ընթացիկ իրավիճակը և խնդիրները
 ԵՔ-ԲՄԱՇՁԲ-23/59 ծածկագրով կապալային պայմանագրի շրջանակում իրականացվում է Երևանի բուսաբանական այգու տարածքում անտառապուրակի կառուցապատման աշխատանքները, որի պայմանագրային արժեքն է 4,510,092,610 (մոտ 4,5 մլրդ) ՀՀ դրամ և մինչ օրս կատարված աշխատանքների փաստացի ֆիանսավորումը կազմում է 3,621,656,957 (մոտ 3,6 մլրդ) ՀՀ դրամ (մոտ 80%):
Առ այսօր իրականացվել են անտառպուրակի կառուցման հիմնական աշխատանքները, այդ թվում՝ ճեմուղիների սալիկավոր ճանապարհի մոտ 22,375 քմ բազալտե չորսվակասալերի տեղադրումը, արտաքին պարսպապատումը և այլ աշխատանքներ:
Լրացուցիչ աշխատանքները անմիջականորեն փոխկապակցված են արդեն իրականացված աշխատանքների հետ և անհրաժեշտ են տարածքի ամբողջական և երկարաժամկետ օգտագործման ապահովման համար։
3. Նախագծի մշակման գործընթացում ներգրավված ինստիտուտները և անձինք
ՀՀ տարածքային կառավարման և ենթակառուցվածքների նախարարություն, Երևանի քաղաքապետարան:



4. Ակնկալվող արդյունքը
	Նախագծի ընդունման արդյունքում կապահովվի Երևանի բուսաբանական այգու տարածքում կառուցվող անտառապուրակի ամբողջական բարեկարգումն ու հանրային օգտագործման համար լիարժեք պատրաստ վիճակը։
5. Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին. 
Նախագծի ընդունումը Հայաստանի Հանրապետության պետական բյուջեի եկամուտների ու ծախսերի լրացուցիչ նվազեցում չի առաջացնում:
6.  Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին
Նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա:
7. Կապը ռազմավարական փաստաթղթերի հետ.Հայաստանի վերափոխման ռազմավարություն 2050, Կառավարության 2021-2026 թթ. Ծրագիր, ոլորտային և/կամ այլ ռազմավարություններ
Նախագծի ընդունումը բխում է ՀՀ Կառավարության 18.08.2021թ. «Հայաստանի Հանրապետության կառավարության 2021-2026 թվականների ծրագրի մասին» թիվ 1363-Ա որոշմամբ հաստատված Հավելված-ի 2.5, 4.9 կետերով սահմանված ոլորտային միջոցառումների իրականացումից:
